
I1-Qorti,

Rat ir-rikors guramentat tal-attur pprezentat fid-29 ta’ Marzu 2011,
li permezz tieghu gie premess:

Illi I-esponenti huwa s-sid tal-fond ufficjalment mmarkat bin-numru
mija u tnejn (102), fi Triq Strada Forni, il-Belt, Valletta;

llli huwa kien jikri dan il-fond bhala post t’abitazzjoni lil George
Brydon, li kien jghix fih wahdu;

Ili I-inkwilin George Brydon miet fil-hamsa (5) ta’ Settembru 2010;

llli wara I|-mewt ta’ George Brydon, l-intimat David Brydon
approprja ruhu mic-cwievet tal-post imsemmi, u ha pussess tieghu;

llli minkejja li I-esponenti interpellaw diversi drabi lill-istess intimat
biex jirritornalhom i¢-cwievet ta’ dan il-post battal, huwa baqga’
inadempjenti u sal-lum baga’ ma rritornahomx;

llli I-intimat ghadu sal-lum jiddetjeni dan il-post abbuzivament u
minghajr jedd legali;

llli jezistu l-elementi kollha preskritti mid-dispozizzjonijiet tal-
artikolu 167 sa 170 tal-Kapitolu 12 sabiex it-talba tal-esponenti
ghall-izgumbrament tal-intimat mill-post imsemmi tigi deciza bid-

dispensa tas-smiegh tal-kawza billi sa fejn jaf I-esponenti I-intimat
ma ghandu difiza x’jaghti kontra din it-talba;

Ghaldagstant, prevja kull dikjarazzjoni li din il-Qorti jidhrilha xierqa,
[-esponenti jitolbu bir-rispett li ghar-ragunijiet premessi, din il-Qorti
joghgobha:

1. Tiddeciedi skont it-talbiet bid-dispensa tas-smiegh tal-kawza a
tenur tal-artikolu 167 sa 170 tal-Kapitolu 12 tal-Ligijiet ta’
Malta;

2.  Tordna lill-intimat sabiex fi zmien qgasir u perentorju li jigu lilu
prefiss minn din il-Qorti jizgombra mill-post 102, Strada Forni,
il-Belt, Valletta.

Bl-ispejjez kontra Il-intimat li huwa ngunt issa ghas-subizzjoni u
b’riserva ghal kull azzjoni ghad-danni kompetenti lill-esponenti.

Rat id-digriet tal-25 ta’ Novembru 2014 li permezz tieghu |-
konvenut gie awtorizzat jikkontesta |-kawza.

Rat ir-risposta guramentata tal-konvenut pprezentata fit-28 ta’
Novembru 2011 fejn gie eccepit illi:

1. It-talbiet tal-attur huma fil-fatt u fid-dritt stante li jikkwalifika
bhala nkwelin taht I-artikolu 1531F tal-Kodi¢i Civili (Kap 16) u
b’hekk huwa ntitolat li jigi rikonoxxut bhala I-inkwelin wara I-
mewt ta’ missieru George Brydon fil-5 ta’ Settembru 2010;

2. Salvi eccezzjonijiet ulterjuri.

Semghet il-provi;

Rat |-atti processwali komprizi |-affidavits;

Rat il-verbal tas-seduta tal-21 ta’ Mejju 2014 fejn il-kawza thalliet
ghas-sentenza wara |i saret id-debita trattazzjoni mid-difensuri
rispettivi;

Ikkunsidrat:

[lli kif jidher mir-rikors promotur Il-atturi ged jitolbu I-izgumbrament
tal-konvenut mill-fond imsemmi fl-istess rikors; il-konvenut ged
jeccepixxi illi ghandu titolu ta’ lokazzjoni skont il-Kapitolu 69 tal-
Ligijiet ta’ Malta billi huwa kien jghix ma’ missieru meta dan miet fil-
5 ta’ Settembru 2010 skont I-artikolu 1531 F tal-Kapitolu 16.

llli huwa evidenti wkoll |i I|-kawza odjerna trid tigi deciza
principalment fuq kwistjoni ta’ fatt (salv punt importanti li se jigi
msemmi aktar ‘il quddiem), u allura l-ezitu taghha jiddependi fuq
liema mill-verzjonijiet li ressqu I-partijiet hija |-aktar kredibbli.

Illi fl-affidavit tieghu |-attur Michel LeBrun xehed illi:

“Niddikjara li jiena kont naf lis-Sur George Brydon, I-inkwilin li kien
joqghod 102, Triq I-Ifran, Valletta u dana peress li I-post lilu mikri
jigi adjacenti ghal u sottopost I-post fejn nogghod jien flimkien mal-
familja tieghi.

Nikkonferma li s-Sur George ghex wahdu fil-proprjeta’ 102 u dana
minn meta mietet il-mara tieghu Kerry ghal habta tas-sena 1998
jew 1999. Dan nista’ nikkonfermah ghaliex jien kont nkellmu ta’
spiss peress illi kien jogghod b’mod regolari fil-gallarija u kont
insagsih jekk kellux bzonn xi haga. F’xi okkazjonijiet kien isaqgsini
sabiex nixtrilu tank gas jekk inkun ser nixtri wiehed ghalija. Fl-ahhar
sena ta’ hajtu ma kienx ghadu jiflah jimxi u jien kont noffrilu biex
naghmillu I-gadi.

Lejn I-ahhar ta’ hajtu George kien ihossu wahdu hafna u kien iqgatta’
hafna mill-hin tieghu fil-gallarija u gieli anke raqad fil-gallarija.

Darba minnhom talab il-permess lil missieri u ¢joe’ Pio Le Brun, li gie
nieqes recentement, jekk jistax izomm ghal ftit taz-zmien mieghu lit-
tifel tieghu David Byrdon minhabba li kellu xi problema fiz-Zzwieg
tieghu. Din kienet xi haga temporanja ghax fil-fatt ftit tax-xhur
wara David it-tifel tieghu ma baqgax jogghod ma’ George. Fil-fatt
kien gie qalilna George Brydon li David kien telag mid-dar u
rrikoncilja mal-mara. Wara dan iz-zmien, David gieli kien jigi ghal xi
gurnata jew tnejn jogghod ma’ George, minhabba li kien ghad
ghandu xi problema fiz-zwieg tieghu imma qatt m’okkupa I-post u
langas uzah bhala r-residenza tieghu, u dwar dan anke George kien
accertana minnu.

George Brydon kien ragel tal-affari tieghu tant li anke meta kienet
tigi ohtu mill-Ingilterra ghal ftit taz-zmien u kien jospitaha mieghu,
kien jigi jitlobna permess.

George ghex wahdu fil-propjeta’ tieghu sa meta ittiehed I-isptar
qgabel miet fil-5 ta’ Settembru 2010. David Brydon ha decizjoni

wahdu li jmur jogghod fil-proprjeta’ fejn kien gieghed jghix missieru
gabel miet u dana tlett gimghat wara I-funeral. Infatti, dakinhar
tal-funeral avzana lijekk nisimghu xi hsejjes mill-proprjeta’ fil-futur
ser ikun hu.

Jien kont tlabt ic-cwievet tal-proprjeta’ bin-numru 102, Triq I-Ifran,
Valletta minghand William, it-tifel I-iehor ta’ George, minhabba i
George kien taghna d-dettalji ta’ William ghal i jista’ jingala’. Ic-
cwievet pero’ nzammu minn David Brydon ghaliex issa qed
jippretendi li ghandu xi dritt ta’ inkwilinat fuq il-post. Dan sar b’qerq
ghaliex fir-realta’ David ma kienx jogghod ma’ missieru tant li
missieru stess fis-sena 2002 iffirma skrittura quddiem in-Nutar
Francis Micallef fejn gie ndikat li kien “the sole tenant of 102, Old
Bakery Street”, u li tinsab annessa mar-rikors guramentat.

Peress li David Brydon qatt m’ghex ma’ missieru qabel miet, jien
bghatt ittra lil David biex jirrilaxxa c-cwievet izda dan m’accettax.
Ghalhekk kellha ssir il-kawza.”

llli I-konvenut min-naha tieghu fl-affidavit tieghu qal illi:

“Jiena trabbejt u ghext it-tfulija u z-zghozija tieghi flimkien mal-
genitur fil-fond 102, Trig I-Ifran, Valletta. Meta zzewwigt fid-19 ta’
Gunju 1983, jien u I-mara kellna problemi dwar housing u fil-fatt
konna xorta nghixu I-Belt fil-102, Triq I-Ifran, Valletta u ghamilna
Zmien nghixu m’omm il-mara z-Zejtun. Fis-sena 1988 il-Gvern offra
ghal xiri post ghalija u ghal mara Flat 7, Flats Independenza, Binja
San Klement, Gebel San Martin, Zejtun. Din kienet id-dar
matrimonjali li konna xtrajna flimkien.

Sfortunatament jien u I-mara kellna problemi bejnietna u mort
nghix Bugibba fis-sena 2001 sakemm ffinalizzajna I-kuntratt tas-
separazzjoni fil-5 ta’ Marzu 2002. Ovvjament missieri, George
Brydon kien ghamel zmien twil anke qabel is-separazzjoni legali
jitlobni biex ma nghix wahdi, izda mmur nghix mieghu. Jiena dak iz-
Zmien kont konfuz u m’accettajtx. Kien biss fis-sajf tas-sena 2002, li
mort nghix ma missieri u r-raguni kienetx il-kirjiet li kelli kienu
gholjin u bejn il-kera, manteniment tal-mara u tlett itfal u I-hajja ta’
kulium kelli zgur nara kif naghmel biex nagta’ I-ispejjez. B’hekk ftit
xhur wara I-kuntratt tas-separazzjoni jiena mort nghix ma’ missieri.
F’dak il-perjodu jiena biddilt I-indirizz tal-karta tal-identita’ ghad-
dar tal-Belt. B’hekk minn dak iz-zmien ’| hawn ir-residenza tieghi
kienet 102, Triq I-Ifran, Valletta. Fil-fatt flimkien mar-risposta tieghi
fil-proceduri odjerni jiena pprezentajt numru sostanzjali ta’
dokumenti li juru li r-residenza  kienet hemm hekk. Jiena
pprezentajt kopji ta’ kontijiet tal-Vodafone, Go, korrespondenza tal-
ADT, slips tal-pagi, ircevuti tat-taxxa, ittri ohra mill-Kunsill Malti
ghall-Kultura u Arti u korrespondenza ohra. Dawn pprezentajthom
sabiex nuri li r-residenza kienet hemm u kull min ried jikkorrespondi
mieghi seta’ jaghmlu facilment fl-indirizz 102, Triq I-Ifran.

Nixtieq nispjega li fil-kuntrat tas-separazzjoni, klawsola 6(a) il-flat
iz-Zejtun kienet bagghet in komun izda I-mara u t-tfal kienu jabitaw
fiha. Ghal habta tas-sena 2004 il-mara kienet kellmitni dwar il-flat
fiz-Zejtun, peress li t-tfal kienu ged jikbru u ma tantx kien hemm
spazju fil-flat. Hi kienet wirtet xi flus minghand il-genituri taghha u
ddecidiet li tixtri dak akbar iz-Zejtun. Peress li jiena kelli nofs il-flat,
jiena accettajt li jinbiegh, bil-patt u kundizzjoni li hi thallas id-
differenza bejn il-prezz tal-bejgh u [-prezz tax-xiri u kelli nigi
kumpensat billi jkolli terz tal-proprjeta’ tad-dar. Hekk gara, izda
jiena gatt ma ghixt hemm peresss li hija d-dar fejn tghix il-mara u t-
tfal. Peress li kollox kien gie trasferit mill-flat ghad-dar, anki
amministrattivament il-Water Services Corporation qabdu u
ttrasferrew in-numru ta’ okkupanti fid-dar il-gdida.

Nixtieq nghid ukoll li r-raguni ghaliex missieri gatt ma nkludini bhala
household member fil-kontijiet tad-daw! u ilma, kien wiehed
semplici ghaliex hu kien jircievi ghajnuna supplementari u bhala
rizultat jekk inkludini ma kienx jircevih. Nghid li xorta I-karta’ tal-
identita’ kienet fug dan il-post u jekk xi hadd kien jivverifika kien
jinduna mill-ewwel li jiena nghix hemmhekk.

Nixtieq nghid li fl-elezzjonijiet wara 2002 jiena dejjem ivvotajt fl-
iskola Sant’ lermu, il-Belt, Valletta.

Ghar-rigward l-iskrittura tal-14 ta’ Mejju 2002 bejn missieri u Pio Le
Brun, fejn jidher li kien hemm il-hsieb li s-Sur Le Brun kien se jbiegh
il-proprjeta’ 102, izda kellu jaghti akkomodazzjonijiet alternativi lil
missieri fil-‘'vita naturale durante’, nixtieq nghid li missieri kien galli
bih u I-intenzjoni kienet biss biex jirregolaw il-pozZizzjoni taghhom
jekk Pio Le Brun jbiegh il-proprjeta’. Dak iz-zmien kien jaf li kelli
problemi mal-mara tieghi, izda ma kontx nghix mieghu. Kien ghal
din ir-raguni ghaliex insista li fil-post alternattiv kien hemm Zewg
kmamar tas-sodda. Ovvjament din il-proprjeta’ gatt ma nbieghet.
Nixtieq nghid |i missieri u s-Sur Pio Le Brun kellhom relazzjoni
eccellenti u s-Sur Le Brun kien jarani nghix ma missieri. Jiena kont
gieli nkellem lis-Sur Pio Le Brun jew nkun diehel id-dar u hiereg u
nisterah ukoll diehel jew hiereg mid-dar tat-tifel Michel Le Brun.

Naghmel referenza ghall-affidavit ta’ Michel Le Brun, fejn qal li
missieri kien jitlob peress sabiex ohtu tghix maghna ghal ftit granet
meta tigi mill-Ingilterra. Dan mhux minnu, l-aktar li seta’ gara kien
li peress li hu kien garr tieghu kien sempliciment jghidlu li gejja ohtu
minn barra, izda mhux biex jitlob il-permess. Kien hemm xi drabi li
gew ‘by surprise’ biex jaghtuh sorpriza, specjalment meta ma

kienux gew ghal Zmien twil. Meta kienu jigu konna nirrangaw
bejnietna, u kont nispicca norqod fuq folding bed.

Nixtieq nenfasizza li jien residenti fil-fond in kwistjoni. Dan ma
jfissirx li nkun hemm il-hin kollu. Jiena nahdem mad-Dipartiment
tad-Dwana u kont nahdem bix-shift, li kien ifisser li gieli ma kontx
id-dar bil-lejl.  Nghid li llum ma nahdimx bix-shift, izda hinijiet
normali tal-ufficju. Nghid ukoll li minhabba ragunijiet tax-xoghol
inkun imsiefer ghal diversi granet. Il-maggoranza tas-safar tax-
xoghol huwa Brussel, izda mmur f'pajjizi ohra wkoll. Jiena ghandi
wkoll hajja mpenjattiva fis-sens li jien mmur nara t-tfal tieghi
kulium ghal minimu ta’ saghtejn, u jien attiv fil-Klabb tar-Regatta
ta’” M’Xett u fil-Klabb tal-football il-Belt. Dan ifisser li naghmel
sieghat twal il-kazini. Nghid ukoll |i peress jien wahdi d-dar
niddejjag naghmel hin twil wahdi u peress li kollox walking distance,
inhobb mmur kazin jew iehor u niltaqga’ mal-hbieb jew ikolli laggha
ta’ xi kumitat. Immur id-dar biex niekol u norqod. Din ir-raguni
ghaliex ma nkunx id-dar hafna.

Missier sa ftit xhur gabel ma miet kien independenti u hu wkoll kien
jmur kazini jiltaga’ ma hbiebu. Kien jmur il-ground sabiex jara I-
Belt. Meta marad kont niehu hsiebu mill-ahjar li stajt u peress li
kont nahdem, kien jinzel hija wkoll, William Brydon. Bqajt mieghu
sal-ahhar. M’huwiex minnu kif qed jigi allegat mill-familja Le Brun,
li mort nghix fil-proprjeta’ in kwistjoni wara li miet missieri. L-anqgas
huwa minnu li jiena ghidt lil Lizanne Le Brun li kont se nohrog I-
affarijiet mid-dar u naghtihom ic-cwievet.”

llli piu” o meno, ix-xhieda prodotti mill-partijiet kienu favur it-tezi
taghhom. Il-konveut, meta ffa¢¢jat minn certi provi li jindikawh
residenti band’ ohra, gal li dan gara minhabba ragunijiet ta’ servizzi

socjali li kien jircievi missieru izda jsostni li mis-sena 2002 ghex ma’
missieru.

llli kif wiehed jista’ jara allura, hemm provi konfliggenti. F'gudizzju
civili I-Qorti trid tiddeciedi fuq il-preponderanza tal-probabbiltajiet
(ara “Zammit vs Petroccochino”, deciza mill-Qorti tal-Appell
Kummergcjali, fil-25 ta’ Frar 1952); il-Qorti allura jehtieg li tara jekk
verzjoni wahda teskludix lill-ohra fuq bilan¢ ta’ probabbiltajiet:
“b’hekk jigi evitat ir-riskju li I-Qorti taqa’ fuq I-iskappatoja tad-dubju
u ssib refugju mir-regola in dubio pro reo” (ara “Enrico Camilleri vs
Martin Borg”, deciza mill-Qorti tal-Appell Inferjuri, fid-17 ta’ Marzu
2003).

llli in subiecta materia, il-Qorti tal-Appell (Sede Inferjuri) galet hekk
fil-kawza “Carmelo Agius vs John Agius” deciza fit-2 ta’ Dicembru
1994, fejn inghad illi:

“Ill-konvenut irid jipprova li:

1.  hu kien membru tal-familja;

2. ulihu kien jogghod mal-inkwlina fiz-zmien tal-mewt taghha.

Il-ligi bl-artikolu 2 (tal-Kap. 69) ma tesigi ebda minimu ta’ Zmien ta’
ko-abitazjoni biex membri tal-familja tal-inkwilin ikollhom dritt
favur taghhom ghar-rilokazzjoni tal-post lokat; izda trid biss li dawn
il-membri ‘jkunu jogoghdu’ mal-inkwilin originali. Fin-nugqas ta’
definizzjoni fil-ligi I-kelma ‘toqgghod” trid titqgies fis-sinifikat ordinarju
taghha, ¢joe’ li wiehed ikun jogghod permanentement fil-post u li
wiehed jikkonsidra I-post bhala r-residenza ordinarja u normali

tieghu.” (ara s-sentenza “Cutajar vs Rapa”, Prim Awla, 17 t'Ottubru
1972).

L-element tar-residenza gie nterpretat mill-gurisprudenza taghna
fis-sens i mhux bizzejjed li jkun hemm ‘mere physical presence’
imma [|-post kien ‘permanently his ordinary residence’ u ‘his only

a4

residence’.

llli fil-kaz in ezami m’"hemmx dubju li I-konvenut ghandu jkun ritenut
membru tal-familja tal-kerrej. ll-kwistjoni hija biss jekk kienx
jogghod ma’ missieru meta dan gie nieqes kif trid il-ligi u kif spjegat.

llli kollox ma’ kollox, il-Qorti jidhrilha li filwaqt li I-konvenut ressaq
certu provi biex juri li huwa kien ikun jirrisjedi ghand missieru,
jezistu ukoll indizji  ghall-kuntrarju. Fir-rigward  tad-
dokumentazzjoni li skont il-konvenut saret biex ma jintilfux
beneficgji, il-Qorti li spiss tisma’ dawn ir-ragunijiet f'kawzi simili,
tiddikjara minghajr ebda ezitazzjoni li dawn it-tip ta’ skuzi ma
jimpressjonawha xejn, u ladarba persuna tkun hadet decizjonijiet
simili ma tistax imbaghad tistenna li I-Qrati jipproteguha.

[lli I-Qorti wara illi hasbet fit-tul tasal ghall-konkluzjoni li kif galet il-
Qorti fl-ahhar kaz imsemmi, filwaqt li I-konvenut kien ikun prezenti
hafna fil-fond imsemmi, dan ma kien iservih aktar bhal hekk
imsejjah pied a terre milli haga ohra. Huwa attiv f'diversi ghaqdiet
fil-Belt Valletta w allura kien komdu ghalih li jkollu post hemm hekk
fejn seta’ jistrieh ghalkemm mhux eskluz li kien jorqgod hemm.

i fil-kawza “Camilleri vs Borg” fuq imsemmija, I-Qorti tal-Appell
icéitat u gablet ma’ decizjoni tal-Prim’ Awla tal-Qorti Civili fil-kawza

fl-ismijiet “Vincent Rausi vs Joseph Muscat” (deciza fit-22 ta’
Novembru 1995) fis-sens li f'tali sitwazzjoni I-gudikant ma jistax
jiddeciedi aktar fug preponderanza ta’ probabiltajiet izda fuq il-
prinCipju actor non probante, reus absolvitur u ghalhekk il-kawza
tingata’ kontra l-attur. Fil-kaz in ezami pero’, il-piz tal-prova kien
fuqg il-konvenut ghaliex huwa kellu jgib il-prova tat-titolu tieghu
ossija jipprova li kien intitolat ghall-protezzjoni msemmija fl-artikolu
citat minnu. Ghalhekk fil-fehma tal-Qorti hija ghandha tilga’ t-talba
attrici billi I-konvenut naqas li jipprova li kellu titolu validu biex jghix
fil-post in kwistjoni.

llli hemm ukoll punt iehor importanti hafna |li jwassal lill-Qorti biex
tilga’ t-talba tal-atturi. Skont l-artikolu 1531 F, i fuqu jistrieh il-
konvenut, u li japplika ghall-kazijiet bhal dak odjern fejn I-inkwilin
originali jkun miet wara |-2010, il-persuna li tkun trid tibbenefika
minn dak l-artikolu trid ukoll tissodisfa t-test impost mill-mezzi
ndikati mill-Ministru responsabbli f'Regolamenti mahruga apposta
— dawn in effetti saru permezz tal-Awviz Legali numru 463 tal-2011
kif sussegwentement emendati.

Illi dan ir-rekwizit irid jirrizulta lill-Qorti, u kwindi billi jkun allegah il-
konvenut, irid ikun hu li jressaq il-provi dwaru u dwar dan il-
konvenut ma ressaq I-ebda prova. Min jallega jrid jipprova jew —
“Onus probandi incumbit qui dicit non ei qui negat” kif jghid car u
tond l-artikolu 562 tal-Kodici tal-Procedura u kif gie ripetut diversi
drabi f'diversi sentenzi (“Dr H. Lenicker vs J. Camilleri”, deciza mill-
Prim’ Awla fil-31 ta’ Mejju 1972 u “Peter Paul Aquilina vs Paul
Vella” deciza mill-Qorti tal-Appell Inferjuri, fit-2 ta’ Mejju 1995).

DECIZJONI
Ghaldagstant ghal dawn il-motivi, il-Qorti tiddeciedi din il-kawza
billi filwaqt li tastjeni milli tipprovdi dwar I-ewwel talba tal-atturi

billi I-konvenut gie awtorizzat jikkontesta I-kawza, u filwaqt ukoll
illi tichad l-eccezzjonijiet tal-konvenut, tilga’ t-tieni talba attrici, u
ghall-fini tal-izgumbrament tipprefiggi terminu ta’ tlett xhur.

L-ispejjez tal-kawza jkunu a kariku tal-konvenut.

Moqgrija.

< Sentenza Finali >

